
1

Kuvanzika kokusafa 

2

(Video: 19 sec)  Nyika yakazununguka.  Kukava 
nekudengenyeka kwenyika kukuru.  Imba, zvikoro, 
zvipatara nemakereke zvakaparadzwa.

Kudengenyeka kwenyika mugore ra 2001 kunyika ye El 
Salvador yakauraya vanhu vanosvika 3000.
Kwakasiya zviuru zvevanhu asina pekugara.  
Vanonunura vakashanda nesimba ravo kubetsera vanhu 
asi vashoma chete vakararama.
Shure kwemazuva mana vachingochera vakazoona 
ruwoko rwaive rwakabudira panze.  Zvakazoshamisa 
zvakare apo ruwoko urwu parwakaratidza kuti munhu 
wacho mupenyu.  Vakaramba vachichera nekuchenjera 
kukuru mupakara munhu uyu vamuwana shure 
kwemazuva mana.  Kwemazuva aya munhu uyu aisadya 
zvakare aisanwa mvura.
Vava kuchipatara, vakamubvunza kuti anofungira kuti 
chii chakamupa simba rokurarama.  Akapindura akati, 
“Ndaida kusafa, ndakazvishingisa kuramba ndichifema, 
ndaida kurarama.  Ndakatenda kuti rubatsiro rwayiva 
pedyo.

3

Takaberekwa nechido chokurarama.
Ini newe takava nechido ichi apo patakapinda munyika 
ino.
Munhu wese akamborarama akambova nechido ichi.
Ichi chingavechido chakasimba kwazvo chatiinacho.
Isu vanhu takabatanidzwa tese nechido chinofanana 
chekurarama.

4

Kana munhu atarisana nenjodzi vamwe vanoedza 
nepavanogona napo kuti vanunure munhu uyu.
Kungava mwana adonhera mutsime.  Kana vanhu 
vakuda kunyura mungarava iri mugungwa.

Kana mukwiri wemakomo ashaya kuti angaitei 
pamusoro pegomo.
Kana vanhu vavharirwa pamirwi yekudengenyeka 
kwenyika.
Asi kana hupenyu hweumwe munhu hwamanikana, 
vanhu vanomhanyidzana kubetserana.

6

Asi chokwadi chisingafarirwi kufungiwa, kunyangwe 
chirichokwadi hacho, ndechekuti hupenyu hwemunhu 
wese huripanjodzi.
Kwete njodzi chete.
Tese tirikuenda kunofa.

7

(Chiverengo:  VaRoma 6:23)
“Nokuti mubairo wezvivi ndirwo rufu; asi chipo 
chokungopiwa chaMwari ndihwo upenyu husingaperi 
munaKristu Jesu, Ishe wedu.”
VaRoma 6:23

8

Chivi chinouraya chaizvo.  Nemhaka yei?  Nekuti 
chinotipatsanura nepanobva hupenyu, Mwari pachake, 
akatisika.
Uye munhu wese munyika akatadza.

9

(Chiverengo: VaRoma 3:23)
“Nokuti vose vakatadza, vakasasvika pakubwinya 
kwaMwari.”
VaRoma 3:23

10

(Chiverengo: VaRoma 3:10-12)
“...Hakuna wakarurama, kunyange nomumwe.” 

11

 “Hakuna unonzwisisa, Hakuna unotsvaka Mwari.” 

12

 “Vakatsauka vose...hakuna unoita zvakanaka, 
kunyange nomumwe chete.”
VaRoma 3:10-12.

13

Vabereki vedu, Adamu na Eva, apo pakabva vanhu vese, 
vakasarudza kuzvipatsanura naMwari nekusamuteerera 
uye vakafamba nenzira yavo.

14

(Chiverengo: VaRoma 5:12)
“Saka, zvivi sezvazvakapinda munyika nomunhu 
mumwe, norufu rukapinda nezvivi,

15

saizvozvo rufu rwakasvika kuvanhu vose, nokuti vose 
vakatadza.”
VaRoma 5:12

16

Mubairo wechivi rufu.
Kufa kunokonzerwa nechivi kwakakura uye kunotyisa 
zvikuru.  Adamu aive achafa nemhaka yechivi.  
Nevamwe vese zvakare vaizobva kwaari, 
zvichisanganisira umwe neumwe wedu.

17

Naizvozvo tese tirimugomba, muhunza.
Takavharirwa, hatikwanisi kuzvinunura.
Takafanira kufa kunze kokuti umwe auye atinunure.
Nhau dzakanaka ndedzekuti aripo akatinunura! 

18

(Chiverengo: VaEfeso 2:8,9)
“Nokuti makaponeswa nenyasha, nokutenda; izvo 
zvisingabvi kwamuri, asi chipo chaMwari;

hazvibvi pamabasa, kuti kurege kuva nomunhu 
unozvikudza.”
VaEfeso 2:8,9
Hongo, tirivatadzi tese.
Hapana kunyunyuta pane izvi!
Tinotadza pamaitiro edu, pakutaura nepa pfungwa 
dzedu.

20

Tarisa kutadza kwakawanda kwatinoita pazuva!
Zvinotinetsa hazvisi zvivi zvedu zvataita, asi kuti isu 
pachedu tirivatadzi!

21

Munhu anechirwere chinorwadza zvikuru asingaoni 
kana kucherechedza chimiro chake kana kutsvaka 
kurapiwa nachiremba anozogumisira afa.  Izvi ndizvo 
chaizvo zvinoguma zvaita vatadzi vasingawoni kukosha 
kokuwana rubatsiro rwemoyo yavo.

22

(Chiverengo: Isaya 59:2)
“asi zvakaipa zvenyu zvakakuparadzanisai naMwari 
wenyu...”
Isaya 59:2.
Mwari ndiye anovamba hupenyu wese, uye Adamu 
paakatadza, akavamba kufa.
Tese takafanira rufu.
Asi Mwari werudo haana kutitaurira mubairo werufu 
asina kutipa tariro yekuponeswa!
Idzi ndidzo nhau dzinofadza!

23

(Chiverengo:  VaRoma 6:23)
“Nokuti mubairo wezvivi ndirwo rufu; asi chipo 
chokungopiwa chaMwari ndihwo hupenyu husingaperi 
munaKristu Jesu, Ishe wedu.”
VaRoma 6:23

24

(Video: 3 sec)   Ruponeso chipo.
Hatikodzeri kuruwana.
Zvakare hatingashandiri ruponeso nemabasa edu 
akanaka, uye hatingatengi ruponeso.

25

Vanhu vakawanda vanofunga kuti ruregerero 
nehupenyu husingaperi zvingawanikwe nekuita 
mabasa akanaka.
Vamwe vanhu vanorara pamubhedha unezvinhu 
zvinobaya, vachifungidzira kuti nekuzvikuvadza 
vachawana nyasha dzaMwari.

26

Vamwe vanhu vanorova vokuvadza miviri yavo 
nemaketani, vamwe vanozvibaya nemapanga, uye

27

vamwe vanofamba netsoka dzavo dzisina kufukidzwa 
pamusoro pemadota anopisa vachitsvaka nyasha 
dzaMwari nenzira dzisina kujairika dzekuzvikuvadza.

28

Vamwe vanofunga kuti vanowana nyasha dzehupenyu 
husingaperi nekuvaka matemberi kana kupa kudya 
vanhu vatsvene,

29

uye kune vamwe, hapana mufaro kana imwe nzira 
irinani yokuwana nyasha dzaMwari panokutora rwendo 
kutemberi yeku Mecca kana kufa vachifira chitendero 
che Islam.

30

MaKristu mazhinji anoitawo zvakada kudaro asi 
vasingaoni kuti vanodaro.  Vanoenda kukereke, vopa 
zvipiro, uye votevera imwe mirairo yeBhaibheri, 
vachifunga kuti vachawana nyasha dzaMwari 
nehupenyu husingaperi.
Izvi zvingaitike here?

31

Munhu, nenzira dzekuzvikuvadza, kana kufunga kana 
mabasa orudo, angakwanise here kuwana kunaMwari 
ruregerero nehupenyu husingaperi?

Ungashandire here, ruponeso semenduru kana bheji 
rekuhwina kumitambo? 

33

(Chiverengo: VaEfeso 2:8,9)
Bhaibheri rinoti, “Nokuti makaponeswa nenyasha, 
nokutenda; izvozvisingabvi kwamuri, asi chipo 
chaMwari,

34

hazvibvi pamabasa, kuti kurege kuva nomunhu 
unozvikudza.”
VaEfeso 2:8,9.

35

Hatingazviponesi isu nemabasa edu, tinofanira 
kuvimba chete nenyasha dzaMwari uye nerudo rwake 
kwatiri, rwaanopa nekusabhadharisa.  Kana 
tichishandira ruponeso, dai rusiri chipo.

36

Tomboti waunoshandira akupa tsamba akati anechipo 
chako.

37

Kana ukavura tsamba iyi wowana mari yako 
yawakashandira kwemaviki maviri, chinenge chiri 
chipo here ichi?
KWETE KANA WAISHANDIRA!

38

Asi nemhaka yei Mwari Mukuru anotonga nyika yese

39

(Video 12 sec) achizvinetsa nevanhu vemunyika ino? 
Nemhaka yei asina kutirasa, isu vanhu takamumukira, 
nemhaka yei asina kutisiya kuti tiwane mubairo 
wezvivi zvedu?

40

(Chiverengo: 1 Johane 4:8)
Mhinduro tinoyiwana mutsamba yekutanga yaJohane:
“...Mwari rudo.”
1 Johane 4:8

41

Vamwe venyu murivabereki.

42

Vamwe venyu munoziva kuti zvakadini kuva nemwana 
anorwara uye otanga kuchema manheru nezuva rega 
rega.
Unoedza zvese zvawungaedza kuti zvivenani, asi 
woshaya.
Womboedza kunyoraridza chimwana, woimbira 
kumwana, woedza zvese zvaunorairwa neshamwari 
dzako, asi poshaikwa kana chimwe chinoshanda.
Asi ndimbokuvunzai izvi?
Kunyangwe waneta sei kana kuti mwana arwara 
zvakareba sei, unombozvifunga here kuti mwana uyu 
umurase kana kumusiya achitambura ari ega?

43

Kwete? Sei? Nekuti unoda mwana mudiki uyu 
zvakatonyanya nemhaka yekurwadziwa nekutambura 
kwaari kunzwa.
Ndizvo zvakangoita Mwari!

44

Vana vake munyika vakarwara nechirwere chechivi,

45

uye kurwadziwa nekutambudzika kwavanonzwa 
nemhaka yechivi ichi kunoita kuti Mwari avade 
zvikuru.

Mwari haambofa akafunga kutisiya tiritoga!
Hasati ambofunga kutirega tichifa tiwane mubairo 
wekumumukira.

47

(Chiverengo: 2 Petro 3:9)
Bhaibheri rinoti,  “Ishe...unomoyo murefu kwamuri, 
nokuti haadi kuti vamwe varashike, asi kuti vose 
vatendeuke.”
2 Petro 3:9

48

Zvisinei kuti wakanaka sei kana kuti wakaipa sei, 
Mwari anokuda uye anoda kukununura.
Haadi kuti ufe.

49

Tese takatadza.
Tese takamukira Mwari tikatyora mutemo Wake.

50

Hurumende dzenyika hadzingaregi kusateerera mirairo 
kwevanhu dzikararama kwenguva refu.

51

Vanotyora mirairo vanopiwa mubairo wavo.
Asi kutyora murairo waMwari zvakaipa zvikuru, nekuti 
chivi chinotipesanisa na Mwari, Anova Iye angatibatsire 
uye atinunure!

52

Nyangwe Mwari ariMwari werudo rusingaperi, 
NdiMwari werutongo zvakare.
Pagomo re Mount Sinai Anozvitsanangura achiti:

53

(Chiverengo: Eksodo 34:6,7)
“...Mwari uzere nyasha nengoni, unononoka kutsamwa, 
unetsitsi huru nezvokwadi,

54

unochengetera vanezviuru zvamazana nyasha dzake, 
unovakanganwirwa zvakaipa zvavo nokudarika kwavo 
nezvivi zvavo, asi usingapembedzi munhu 
unemhosva...”
Eksodo 34:6,7.

55

Hapana rubatsiro here? Hapana kuwanikwa nzira here?
Hongo, ruripo!
Hongo, nzira iripo!
Mwari unerudo akawana nzira yokutiponesa kana 
kutinunura uye achiramba akarurama.

56

Akawana uyo wakatifira pachinzvimbo chedu, kuti isu 
tisazofa, asi tive vanorarama.
Johane, mudzidzisi anodiwa, anozvitsanangura nenzira 
iyi:

57

(Chiverengo: Johane 3:16)
“Nokuti Mwari wakada nyika nokudaro, kuti wakapa 
Mwanakomana wake wakaberekwa mumwe woga,

58

kuti aninani unotenda kwaari, arege kufa, asi ave 
nohupenyu husingaperi.”
Johane 3:16.

59

Jesu akauya kuzorarama munyika semunhu, 
achisangana nematambudziko nezviedzo 
zvakambosangana nevanhu.
Akararama hupenyu wekuteerera.
Iye aiva akamirira vanhu asina kana chitema, Kristu 
akatora kutadza kwevanhu vese, kutadza kwemunhu 
umwe neumwe, akamufira.

60

(Chiverengo: VaRoma 5:19)
Pauro akanyora kuti, “Nokuti vazhinji sezvavakaitwa 
vatadzi nokusateerera kwomumwe,

saizvozvo vazhinji vachaitwa vakarurama nokuteerera 
kwomumwe.”
VaRoma 5:19.

62

Jesu haanakufira kuti agutse Mwari akatsamwa.
Jesu akasarudza kufa kuti atinunure, uye Mwari 
wakatida chaizvo uye akapira Mwanakomana wake kuti 
atifire.
Jesu aiva Gwayana raMwari, gwayana rochibairo!

63

(Video 25 sec.) Vasarudzwa vaMwari, vaIsraeri 
vakafamba-famba murenje pedyo negomo reku Sinai 
mushure mekununurwa muEgipita naMoses, mazuva 
ese vaiona, nezviratidzo nezvaiitika, zviratidzo zvezano 
raMwari rekuponesa munhu akadonha.
Temberi raive ravakwa nekuraira kwaMwari rakagara 
richinongedza mberi penguva apo pagomo reCalvary, 
apo paive pachafa Jesu.  Apo Gwayana rechokwadi 
paraive richabairwa zvivi zvevanhu, richipa tariro 
nevimbiso yeruregerero neruponeso kuvanhu vese.

64

Mutadzi ayiuya, akabata mhuka yechibairo.  Aitsveta 
ruwoko rwake pamusoro wemhuka iyi obvuma zvivi 
zvake.
Aizotora banga owuraya mhuka iyi, zvichiratidza kuti 
zvivi zvake zvakonzera kufa kweGwayana rechibairo, 
raive rakamirira Jesu.

65

Zvinorwadza, hongo.  Asi muchinjiko weku Karivhari 
wakawunza vimbiso yehupenyu husingaperi mumoyo 
wemunhu wayirwadza zvakanyanyisa.
Zvisinei, Mwari akaratidza kuti chivi chinokonzera 
kana kuwunza rufu, kumutadzi kana kuchipiro 
chakanaka chisina zvachinoziva.

66

Vanhu vaMwari munguva dzeBhaibheri vaipira zvibairo 
vachiratidza kutenda pakufa kwayive kuchauya 
kweMwanakomana waMwari, Uyo aive achazofira 
munhu.

67

(Chiverengo: Johane 1:29)
Jesu akava chibairo chechokwadi.  Apo Jesu paakauya 
kuzobhabhatidzwa, Johane wakati, “...Tarirai, Gwayana 
raMwari, rinobvisa zvivi zvenyika.”
Johane 1:29
Zvaisanzwisisika kuti vamwe vaaive auya kuzofira 
vakabuda nezano rokumuuraya!
Jesu akarohwa, akatukwa, akatumigwa kunourawa 
nenzira inorwadza zvikuru.

68

(Chiverengo: 1 Petro 2:22)
Sezvo Bhaibheri richiti, 
“Iye usina-kuita zvivi, nokunyengera hakuna 
kuwonekwa mumuromo make.” akafa pamuchinjiko!
1 Petro 2:22.

69

Kristu akaroverwa pamuchinjiko nenguva yePasika.  
Yaive tsika yevatungamiri veRome panguva iyi kuti 
vasunungure musungwa umwechete sechiratidzo 
chekutsvaga kufambidzana nemaJuda.
Vanhu vakasarudza Barabbas vakasarudza Jesu kuti 
anofa.

70

Parufu, Jesu akafananidzwa nevatadzi.  Akaroverwa 
pamuchinjiko pakati pembabva dzimbiri!  
Apo Mwari paakaisa zvivi zvenyika yese pamusoro 
pake,

71

(Chiverengo: Mateo 27:46)
Akachema achiti, “...Mwari wangu, Mwari wangu, 
mandisiyireiko?”
Mateo 27:46.
Akanzwa kupesaniswa kunotyisa kunokonzerwa 
nechivi.
Jesu akakoniwa kutakura kurwadza kokupatsanurwa 
naMwari.
Kwakabvarura moyo wake.

72

(Chiverengo: Marko 15:31)
Vanhu vakashedzera vachiti, “...Wakaponesa vamwe, 
zvino hagoni kuzviponesa.”
Marko 15:31.

73

Izvo zvaiva chokwadi!
Aisazvinunura uye ogonunura vamwe.
Aiva Mwari ayiripa kutyorwa kwemutemo waMwari, 
mubairo wechivi wenyika yakarasika.
Naizvozvo Mwari nerudo rwake runokosha aive 
asinakugudzikana mupakara paakapa Mwanakomana 
wake kuti atifire.

74

Jesu akabatwa nenzira yatinofanira kubatwa kuitira 
kuti nesu tibatwe nenzira yaanofanira.
Akasungirwa zvivi zvedu uye akatambura kufa kwedu 
kuitira kuti tiwane hupenyu husingaperi.
Nenzira iyi Mwari akatipa hupenyu husingaperi uye 
achiramba akarurama.
Kwete nezvakanaka zvataita, asi nekuti Mwari anotipa 
izvo zvakaitiwa naJesu, hupenyu hwaakararama 
hwakarurama.

75

(Chiverengo: VaEfeso 2:8)
Pauro akati,
“Nokuti makaponeswa nenyasha, nokutenda...”
VaEfeso 2:8.
Kutenda uku ndiwo moyo weruponseo.

76

Apo mutungamiri wejere wekuFiripa paakabvunza 
Pauro izvo zvaaifanira kuita kuti aponeswe, Pauro 
akapindura akati,

77

(Chiverengo: Mabasa 16:31.)
“...Tenda kunaShe Jesu, ugoponeswa...”
Mabasa 16:31.

78

Kungobvuma chete mupfungwa dzako kuti Jesu 
akararama panyika hazvinakukwana.  Hakuzi kutenda 
kunoponesa.
Zvinopfuura ipapo.

79

(Chiverengo: Jakobo 2:19)
Bhaibheri rinoti iro
“...Mweya yakaipa inotenda wo izvozvo, ichidedera.”
Jakobo 2:19

80

Kutenda munaJesu zvinoreva kusabvuma chete kuti 
Akafa. Asi Bhaibheri rinoti,

81

(Chiverengo: Zvirevo 3:5,6)
“Vimba naJehova nomoyo wako wose, urege 
kusendama panjere dzako.

82

Umutende panzira dzako dzose, Agoruramisa makwara 
ako ose.”
Zvirevo 3:5,6.
Unovimba kwaari here?  Unomuvimba here Mwari?
Zvakakodzera kuti atungamire hupenyu hwako?

83

Kutenda kunoponesa kuvimba pakuzvipira kwaJesu 
sechibairo chakaperera chezvivi zvangu zvese.
Zvinoreva kutenda kuti hazvisi zvandinoita 
zvingandiponese, asi izvo zvatakaitirwa naJesu Kristu 
pagomo reku Karivhari.

84

Hapana munhu angazvikudze kuti akazviponesa.
Rukudzo rwese runoyenda kunaMwari!
Nyasha dzinobva kunaJehova, asi kutenda ndekwedu. 
Tinotenda Mwari panezvese, tichimubvumira kuti 
atungamirire hupenyu hwedu.

85

Kugamuchira ruponeso kurinyore chaizvo, asi 
vakawanda vanozviita kuti zviratidzike sechinhu 
chinorema uye chisinganzwisisiki.  Mubvunzo 
watinofanira kupindura ndewakafanana nemubvunzo 
wakabvunza mutungamiriri wejere wekuFiripi apo 
paakachema kuna Pauro na Silas usiku apo 
kudengenyeka kwenyika kwakadhiriza mikova yejere:

86

(Chiverengo: Mabasa 16:30)
“Ndingaitei kuti ndiponeswe?” 

87

Pane zvechokwadi zvina maererano neruponeso 
zvaunofanira kuziva kuti uponeswe.
Zvina chete.

88

(Chiverengo: VaEfeso 2:8,9)
CHOKWADI CHEKUTANGA: Ruponeso Chipo.
“Nokuti makaponeswa nenyasha, nokutenda; izvo 
zvisingabvi kwamuri, asi chipo chaMwari; hazvibvi 
pamabasa, kuti kurege kuva nomunhu unozvikudza.”
VaEfeso 2:8,9.
Mubvunzo ndeuyu, “Nemhaka yei ruponeso 
kurichipo?”
Chikonzero chekuti ruponeso ruve chipo chinotiunza 
panechokwadi chechipiri.

89

(Chiverengo: VaRoma 3:23)
CHOKWADI CHECHIPIRI: Tose tirivatadzi.
VaRoma 3:23 inoti, Nokuti vose vakatadza vasakasvika 
pakubwinya kwaMwari.

90

Zvinoreva kuti handifaniri kuwana chipo ichi.
Handifaniri kuwana ruponeso.
Tarisa, Ndatadza.
Ndatadza kusvika pakururama kwake.
Kana ruponeso ruchienderana nemabasa angu akanaka, 
zvinoreva kuti handinga hori ruponeso, nokuti 
ndatadza, handingagone kuita zvakanaka.
Ichi ndicho chikonzero ruponeso ruchifanira kuva chipo 
chekungopiwa, nemhaka yekuti handinga hori zvakare 
handina kufanira kuwana ruponeso.
Tese tirivatadzi uye hatinakusvika pakururama kwake.

91

(Chiverengo: VaRoma 6:23)
CHOKWADI CHECHITATU:  chinonetsa:  Chivi 
chinoreva rufu.
VaRoma 6:23. “Nekuti  mubairo wechivi rufu.”
Ndiro dambudziko ratinosangana naro.
Ndiri mutadzi; naizvozvo ndakafanira rufu.
Handinakufanira chipo cheruponeso.
Handinakufanira chipo ichocho.
Naizvozvo chipo chokungopiwa, tarisa, nemhaka yekuti 
tese tirivatadzi uye tatadza kusvika pakururama 
kwaMwari.
Chinonetsa ndechekuti semutadzi ndakafanira rufu.  
Asi Mwari anezano kana mhinduro panaizvozvo.

92

(Chiverengo: VaRoma 5:8)
CHOKWADI CHECHINA:  Kugadzirisa: Jesu 
wakatifira.
VaRoma 5:8 inoti, “Asi Mwari unoratidza rudo rwake 
kwatiri pakuti Kristu wakatifira, tichiri vatadzi.”
Hazvina kunaka here izvi? Jesu wakafira ini mutadzi.  
Uye akafira iwe zvakare shamwari yangu!

93

Zvokwadi zvina.  Ngatidzokororei:

94

1. Ruponeso Chipo

95

2. Tose tirivatadzi

96

3. Chinonetsa: Chivi chinoreva rufu.

97

4. Kugadzirisa: Jesu wakatifira, zvichireva hupenyu 
kwatiri kana tichimugamuchira samuponesi wedu.

98

Tichirivatadzi, Jesu akatifira.
Hamumudi here shamwari dzangu?
Hawumudi here kuti akafira zvivi zvangu nezvako?
Hawumudi here kuti akatipa chipo cheruponeso?

99

Ungabvunza kuti, “Ndingagamuchira sei chipo ichi 
chokungopiwa?” 

100

(Chiverengo: Zvakazarurwa 3:20)
Bhaibheri rinotipa mhinduro paneizvo muna 
Zvakazarurwa 3:20.
“Tarira, ndimire pamukova, ndichigogodza...”
Kana uyo anehupenyu husingaperi akagogodza 
pamukova wembayako, unomuregedza achingova 
panze here, kana kuti unomutaurira kuti apinde?

101

Unovhura mukova womutaurira kuti apinde!  Tarisa, 
kana tichigamuchira Jesu, tinowana chipo chehupenyu 
husingaperi chaanounza.
Hazvina kunaka here izvi?
Jesu anoda kupinda muhupenyu wedu.  
Tinomukoka kuti apinde.

102

Tinomugashira nenzira iyoyo chipo chokungopiwa 
naMwari.
Tinongochisvikira tichiti “Ndinotenda, Jesu!
Pinda muhupenyu hwangu.
Pinda mumoyo mangu.
Tungamirira hupenyu hwangu, tungamirira moyo 
wangu.”
Kana Jesu achipinda, tinomugamuchira seshamwari 
yedu, semuponesi wedu, uye saMwari wedu.

103

Zvinhu zviviri zvinoitika kana tikakumbira kuti Jesu 
apinde mumoyo yedu, apo patinomugamuchira 
muhupenyu hwedu.

104

(Chiverengo: 1 Johane 1:9)
Chekutanga tinobvuma zvivi zvedu uye tigamuchire 
ruregerero rwake.
“Kana tichizvirevurura zvivi zvedu, iye wakatendeka 
wakarurama, nokudaro kuti unotikanganwira zvivi 
zvedu,

105

nokutinatsa pakusarurama kwose.”
1 Johane 1:9
Shamwari, ichi chitsidzo chakanaka.

106

Hazvinei kuti taita chii kana kuti tangatiripi, hazvinei 
kunyangwe tangatichirarama hupenyu hwakadini.  
Kunyangwe tangatiri vatadzi vakuru tinokwanisa kuuya 
kunaJesu uye tigamuchire chipo chekuponeswa.
Tingabvume zvivi zvedu uye tigowana kuregererwa 
kwakaperera.

107

Bhaibheri rinotitaurira kuti Jesu anokanda zvivi zvedu 
pasi pegungwa, zvivi zvedu zvigorega kurangarirwa 
zvakare.

108

Shamwari dzangu, kana Jesu akakuregerera, 
anokanganwa.  Panechivi here chawabvuma kuna Jesu, 
asi iwe uchiri kungozvishora nacho.  Kuda urikufunga 
kuti panechivi chikuru chaizvo zvokuti naMwari 
hangachiregereri.
Tinofanira kutenda zvinotaura Mwari.
Muna 1 Johane 5:10 shoko rinobudisa pachena kuti kana 
tisingatendi zvinotaura Mwari, tinenge tichimuita 
murevi wenhema.

109

(Chiverengo: 1 Johane 5:10)
“Uyo, unotenda kuMwanakomana waMwari, kupupura 
unako mukati make;

110

usingatendi Mwari, wakamuita murevi wenhema; 

111

nokuti haana kutenda kupupura kwakapupurirwa 
naMwari pamusoro poMwanakomana wake.”
1 Johane 5:10
Kana Jesu akavimbisa kuti achatiregerera zvivi zvedu 
uye agobvisa kuzvishora kwedu, Achaita izvozvo 
zvaanenge ataura.

112

Kana Jesu akakuregerera, Anokanganwa zvivi zvedu, 
uye nesu tinofanira kukanganwa, zvakare!

113

(Chiverengo: Mabasa 3:19)
Nemashoko aPetro muna Mabasa 3:19:
“Naizvozvo tendeukai, mudzoke, kuti zvivi zvenyu 
zvidzimwe...” 

114

Tarisa, tinouya kuna Jesu, tinogamuchira chipo 
chokungopiwa cheruponeso, tinomukoka muhupenyu 
hwedu, uye chekutanga chinoitika ndechekuti 
anotiregerera nekutichenura.  Anokandira zvivi zvedu 
pasi mugungwa.
Hazvina kunaka here izvi shamwari dzangu?
Asi panechimwe zvakare chinoitika kana tikagamuchira 
Jesu muhupenyu hwedu.

115

Anotipa simba rekukunda zvivi zvedu uye tirambe 
tichifanana naye zvishoma nezvishoma, tifambe 
mutsoka dzake.
Mbabva inozorega kuba.
Murevi wenhema anozorega nhema dzake.
Chidhakwa chinorega kunwa.

116

(Chiverengo: Johane 1:12)
Tarisa muna Johane 1:12: “Asi vose vakamugamuchira, 
wakavapa simba kuti vave vana vaMwari,

117

ivavo vanotenda kuzita rake.”
Anotipa simba rekuva vana vake, vanakomana vake 
nevanasikana vake.  Satani hazotungamiri hupenyu 
hwedu.
Hatizovi vana verima.

118

Jesu anotipa simba rekufamba mutsoka dzake.  Apo 
patinotenda kwaari, apo patinogamuchira ruponeso, 
Anotipa simba rekukunda zvivi nemiedzo.

119

Kana tikagumbuka tikadonha isu tambogamuchira Jesu, 
Anotiregerera zvakare.
Anozotipa simba rekukunda chivi, kuti tikure 
mukufanana naye.  Tinokura mukutenda nekuvimba 
muna Jesu Kristu muponesi wedu.  Tinenge tisina 
kuperera, asi tinenge taregererwa.  Satani hazovi mambo 
wedu.  Jesu Ndiye Ava mambo wedu.

120

Tarisa, kutenda kwechokwadi zvinoreva kuva 
nekutenda nevimbiso muna Kristu, uye ku gamuchira 
chipo cheruponeso.  Mwari anotiregerera zvivi zvedu 
uye anotipa zvakare simba rekufamba mutsoka dzake.

121

Kana tikadaira kugogodza kwake pamukova wemoyo 
yedu uye timukoke mukati memoyo yedu, Anochenura 
moyo yedu yakaipa uye atiregerere zvivi zvedu.  
Anotipa simba rokushanduka uye tikunde chivi uye 
tifanane tigotodza Iye.

122

Kana Jesu akugara mukati mehupenyu hwedu, 
tingazive nechokwadi kuti tava nehupenyu husingaperi.
Wanga uchizviziva here izvi?

Hatifaniri kunetseka kuti tichaponeswa kana kuti 
tichagara nekusingaperi naJesu.

123

(Chiverengo: 1 Johane 5:12, 13)
“UnoMwanakomana, unohupenyu; 
usinaMwanakomana waMwari haanahupenyu.” 

124

 “Ndakakunyorerai zvinhu izvi kuti mugoziva kuti 
munohupenyu husingaperi,

125

iyemi munotenda kuzita roMwanakomana waMwari.”
1 Johane 5:12, 13.

126

Jesu anoda kuti tizive, iyezvino, kuti tinehupenyu 
husingaperi.
Tingazive pano apa uye iyezvino kuti patinogamuchira 
Jesu mumoyo yedu, tinowana vimbiso yeruponeso.
Jesu anopa rukoko urwu kunemunhu wese kwese, 
kuitira kuti

127

(Chiverengo: Johane 3:16)
“...ani-nani unotenda kwaari, arege kufa, asi ave 
nohupenyu husingaperi.”
Johane 3:16.
Kuda urikufungidzira kuti urimutadzi asisina tariro, 
ichi hachizi chokwadi!
Mwari anogona kushandura zvinhu zvinorema kana 
zvakaoma kuti zvivenyore.  Anogona kupa avo vasisina 
tariro kuti vave vane simba.

128

Mugore ra December 31, 1995, muchinda anonzi John 
Clancy, uyo aiva mudzimi mukuru wemoto muguta 
reNew York, akatungamira vamwe vake pane imwe 
imba yayitsva muguta reManhattan.  Apo moto 
pawaiyenda mberi uchibvira, vadzimi vemoto 
vakanetseka kuti kuda kungava nemunhu mukati 
memba iyi yaitsva, kunyangwe zvazvo vaishandisa 
imba iyi dzaive mbabva, mombwe, zvidakwa nevamwe 
vakaipa.  Asi John Clancy nevamwe vake vakazvipira 
kuti vapinde muimba iyi vatsvake vanhu vangadaro 
varimo. Pavakapinda vakawana rangova zaviriri remoto 
asi sevanhu vaiva vari pabasa ravo vakashinga kuti 
vabetsere vanhu.  Zvakazoitika zvino nzwisa tsitsi 
chaizvo nekuti iye John Clancy akazo donherwa 
nemarata mudenga aibvira moto mukati imomo.  
Shamwari dzake dzakaedza zvikuru kumununura asi 
vakakoniwa.  Akatsva zvikuru kusvikira akafa. Zuva iri 
muna 1995 rakave zuva rake rekupedzisira.  Akasiya 
shure mudzimai wake aiva nepamuviri uye 
neremangwana ravaive vakatarisira  vese.  John Clancy 
akatenda kuti hupenyu hwakakosha; naizvozvo, 
akazvipira kuti iye afe kuti anunure hupenyu 
hwevamwe.  Kuzvipira kwake pabasa kwakakonzera 
kuti afe.
Aisakwanisa kungomira vamwe vachifa.
Zvakaitika panyaya iyi pazvakabuda, vanowongorora 
vakawona kuti moto uyu wakavambwa nevanhu 
vasingateereri.  Muchinda anonzi Edwin Smith, 
nekusazvidzora ndiye akavamba moto uyu.  
Zvinosiririsa ndezvekuti John Clancy ayiedza kununura 
hupenyu hwemunhu akavamba moto uyu.  Akapa 
hupenyu hwake kumunhu akavamba moto uyu 
nemavune. 
Uyu ndiwo chaizvo muenzaniso unofanana newa Jesu 
Kristu.

129

Jesu akasiya kunaka kwedenga uye akazvipira kupinda 
mumoto waibvira wenyika yedu.
Muponesi wedu akarembera pamuchinjiko, uye moto 
wechivi ukamupisa zvikuru.
Nekuda kwedu isu vatadzi.
Takavamba moto wechivi panyika nekutsamwa kwedu, 
kusavimbika kwedu, kusazvidzora kwedu, kukara 
kwedu,  hupombwe hwedu nenhema dzedu.
Kristu akafa kuitira kuti isu tirarame.
Akanzwa moto wechivi pamuchinjiko kuitira kuti isu 
tisapiswa nemoto wekugehena apo Jesu paanouya 
kuzopisa chivi zvachose.
Iye nhasi Jesu anodisisa kukupa vimbiso yekuti 
ungararama nekusingaperi.

130

Akateerera uye akakumirira.
Sei usingavhure moyo wako kwaari iye nhasi uye 
umukoke kuti apinde agova muponesi naMambo 
wehupenyu hwako?
Akakumirira! Akateerera!
Panechinhu chimwe Jesu chaasingagoni kuita, kukubata 
nesimba kuti uvhure mukova wemoyo wako kwaari.  
Akatipa simba rekusarudza.
Tinofanira kuva isu tinozarura mikova yemoyo yedu!
Achapinda nekufara kana tikamuzarurira!
Shamwari, ungada kuzviita here iyezvino?
Ungada here kugamuchira Jesu mumoyo mako 
nekusanonoka?

131

kana wakadaro, namata munamato uyu neni.

132

 “Mwari Baba, Ndino nzwisisa kuti ndirimutadzi 
zvakare ndiri kutsvaka rubatsiro. 

133

 Ndinoda kugamuchira Jesu saMuponesi na Ishe wangu.

134

Ndinoda kudaira kugogodza kwake apinde mumoyo 
mangu izvozvi.

135

Ndapota regererai zvivi zvangu zvese.  Ndapota, 
tungamirai hupenyu hwangu.

136

Ndinoda Jesu apinde mumoyo mangu uye andichenure 
agondibetsera kumuraramira.  Ndinotenda nokuteerera 
uye nekupindura munamato wangu, muzita raJesu, 
Amen.” 


